Prezantim i Raportit Vjetor 2012 té KLSh né Komisionin e Ekonomisé dhe Financave

Filozofia joné e punés bazohet né katér shtyllat e Strategjisé sé Zhvillimit 2011-2017 té
EUROSAI-t (komunitetit té institucioneve mé té larta té auditimit té jashtém publik —SAI- té
Evropés). Kéto drejtime themelore jané: (1) Ndértimi i kapaciteteve audituese; (2)
Respektimi rigoroz i Standardeve profesionale t¢ INTOSAI; (3) Shkémbimi i njohurive dhe
eksperiencave mes SAIl-ve dhe (4) Menaxhimi né pérputhje me parimet e geverisjes sé miré
dhe komunikimit efektiv.

Né vitin 2012 plotésuam té gjitha ato detyra té Strategjisé soné té Zhvillimit 2009-2012, té
cilat kishin mbetur pezull, té tilla si:

pérgatitja e amendimeve té Ligjit toné organik;

zhvillimi i auditimit té performancés;

pérsosja e metodologjisé sé auditimit, si dhe

rritja, népérmjet trajnimeve, e kapaciteteve audituese té institucionit.

Korniza e re ligjore pér KLSH, Ju éshté dorézuar né Kuvendin e Shqipérisé, né fund té
Néntorit 2012. Gjate vitit té kaluar, auditimet e performancés u katérfishuan, duke u nisur nga
njé bazé shumé e vogél. Manuali i Auditimit té Performancés u rikonceptua térésisht i ri dhe
numri i ditéve té trajnimit pér punonjés té KLSH u néndéfishua, né krahasim me vitin 2011.

Raporti Vjetor i Performancés i KLSH qgé Ju kemi paragitur né zbatim té& detyrimit
kushtetues, pérmbledh rezultatet gé institucioni ka arritur gjaté 2012-és, duke i krahasuar me
ato té njé viti t&é méparshém buxhetor, si dhe me realizimin e rekomandimeve gé Ju na keni
dhéné, pér té pérmirésuar punén toné. Me konkretisht:

1. Né Rezolutén e Kuvendit “Pér Vlerésimin e Veprimtarisé sé KLSH pér vitin 2011”7, té
datés 26 prill 2012, Ju na keni rekomanduar pér “Kryerjen e kontrolleve ndaj pérdorimit té
fondeve té Buxhetit té Shtetit, si dhe fondeve té projekteve té financuara nga BE-ja e nga
institucionet financiare ndérkombétare me objektivitet, profesionalizém, cilési dhe efektivitet
té larté”. Kéto kérkesa jané né né njé linjé me drejtimin e katért themelor té Strategjisé sé
EUROSAI-t, menaxhimit né pérputhje me parimet e geverisjes sé miré.

Gjykojmé se e kemi zbatuar kété rekomandim Tuajin, duke realizuar gjaté 2012-és 177
auditime nga 153 té planifikuara dhe duke pérfunduar plotésisht 158 auditime.

Kéto auditime i kemi kryer né 40 institucione gendrore, né 64 njési vendore, 12 drejtori dhe
degé tatimesh e doganash, 12 shogéri anonime dhe me kapital t& pérbashkét, 11 njési dhe
projekte me financim té huaj, 11 njési t€ administrimit dhe rregjistrimit t€ pronés dhe 8
institucione té& mbrojtjes sé mjedisit.

Duke zbatuar kérkesat e Deklaratés sé Simpoziumit té 22-té t& INTOSAI-t né mars 2013 né
Vjené, e cila nénvizon se “Institucionet supreme té auditimit publik duhet t’i kryejné
auditimet e tyre né njé ményré gé lejon ndérmarrjen e veprimeve korrigjuese, pér té€ marré
kompensim, ose pér té ndérmarré hapa pér té parandaluar-ose té paktén té béjné mé té
véshtiré-shkeljet financiare”, si KLSH gjaté auditimeve té kryera né vitin 2012 (me periudhé
2-3 vjecare aktiviteti té njésisé gé auditohet), kemi vérejtur parregullsi dhe shkelje
financiare né té ardhurat e mbledhura dhe né shpenzimet e kryera nga njésité publike



té audituara, institucione té Pushtetit Qendror dhe Vendor, me dém' ndaj Buxhetit té
Shtetit né shumén 13,522,392,000 leké, ose 97.3 milioné euro. Kemi rekomanduar gé kjo
shumeé té zhdémtohet né masén 100 pérqind.

Vlera e démit ekonomik té zbuluar pér periudhén 5-vjecare (2008-2012), paragitet si mé
poshté:

Né totalin e démit ekonomik té konstatuar, subjekti AlbPetrol Sh.a. ka 68 pérgind té tij,
ndérsa KESH Sh.a. 18 pérgind.

Démi ekonomik, pérfshiré moslikujdimin e detyrimeve kontraktore ndaj Albpetrol dhe KESH
sh.a. pér vitin 2012, paragitet si vijon:

Kemi zbuluar po ashtu shkelje té disiplinés financiare’ me ndikim negativ né
perfomancén e subjekteve té audituara, né shumén e pérgjithshme 1,842,998,000 leké,
ose 13.2 milioné euro.

Né totalin e shkeljeve té disiplinés financiare me ndikim negativ né perfomancé, shkeljet né
koncesionet e dhéna nga Ministria e Ekonomisé, Tregtisé dhe Energjitikés pérbéjné 60.4
pérgind.

Shkeljet financiare jané vérejtur kryesisht né prokurimet publike, né shitjen dhe dhénien me
gira té pasurisé shtetérore, né urbanistiké, né shpenzimet operative, né doganat, né tatimet e
taksat, etj.

Impakti, dobia e auditimit pérfagéson vlerén totale té zbulimeve té konstatuara, evidentuara e
té raportuara, né pérfundim té auditimeve té evaduara nga data 1 janar 2012 deri mé 31
dhjetor 2012, gjithsej 158 auditime, né shumén totale 13,522,392,000 leké (rreth 13.5
miliardé leké). Né kété shumé jané pérfshiré té gjitha vlerat e parregullsive dhe shkeljeve
financiare me dém ekonomik, pérfshiré moslikujdimin e detyrimeve kontraktore ndaj
Albpetrol dhe KESH sh.a. né shumat respektive 9.1 miliardé leké dhe 2.4 miliardé lekg, té
cilat zené rreth 86% té totalit té zbulimeve té konstatuara gjaté vitit 2012.

Raporti ndérmjet vlerés sé démit ekonomik gjithsej té konstatuar dhe evidentuar gjaté vitit
2012, né shumén totale 13,522,392,000 leké té kérkuar pér zhdémtim, dhe vlerés té raportuar
me situacionin pérfundimtar té shpenzimeve té KLSH-sé pér kété vit né shumén 261,461,000
leké, tregon pér shkallén efektivitetit t& veprimtarisé audituese té KLSH, dhe konkretisht:
“Pér cdo lek té investuar né KLSH gjaté vitit 2012, jané kérkuar pér t’u zhdémtuar 51.7
leké” .

Krahasuar me njé vit mé paré ku ky raport ka rezultuar 27.7 leké, konstatohet njé rritje prej
24 leké ose né masén 87% mé shume.

Tregues tjetér éshté vlera e shkeljeve financiare me pasojé dém ekonomik té zbuluar
mesatarisht nga 1 (njé) punonjés i KLSH-sé, né raport me vlerén gé harxhon shteti pér 156
punonjés gjithsej, pérkatésisht rreth 86.7 milioné leké/pér ¢do punonjés (13,522 milioné
leké/156 punonjésé); nga rreth 1.7 milioné leké té harxhuar mesatarisht pér ¢cdo punonjés né
organiké (261 milioné leké&/156 punonjés).

2. Duke zbatuar kérkesat e Deklaratés sé Thilisit né Konferencén e VII-té t¢ EUROSAI dhe
OLACEF, né shtator 2012 gé” Institucionet supreme te auditimit publik t& kontribuojné
ndjeshém pér arritjen e njé qeverisjeje té miré, duke dhéné rekomandime me qéllim
pérforcimin e menaxhimit publik™ dhe né zbatim té rekomandimit Tuaj té Rezolutés sé 26
Prillit pér “pérmirésimin e akteve ligjore e nénligjore dhe rritjen e shkallés sé zbatimit té
rekomandimeve té KLSH”, né vitin 2012 kemi sjellé 58 propozime pér pérmirésim té
legjislacionit, pérfshi dhe kérkesén pér njé ndryshim né Kushtetuté, nga té cilat 25
propozime jané zbatuar, ndérsa 16 jané né proces zbatimi. Kemi rekomanduar 2,194 masa
organizative, nga té cilat jané zbatuar 1,659 ose 76 pérqind e tyre, si dhe kemi rekomanduar
1,221 masa disiplinore dhe administrative, nga té cilat 860 ose 70 pérqind jané realizuar

2 Shkelje e disiplinés financiare me ndikim negativ né performancé éshté e ardhura e munguar
né Buxhetin e Shtetit, e cila do té ishte arkétuar né rast se nuk do té kishte ndodhur shkelja



gé gjaté vitit 2012. Ndérsa niveli i pérmbushjes sé rekomandimeve tona pér pérmirésime
ligjore, masa organizative, ato disiplinore dhe administrative éshté i miré, masat pér largime
nga puna té punonjésve té gjetur me shkelje, vecanérisht té drejtuesve té rangut té larté, jané
né nivel mjaft t& ulét (kemi propozuar 120 largime nga puna dhe vetém 53 jané kryer). Ky
nivel i ulét ka ardhur nga serioziteti i pakét i njésive té audituara né ndéshkimin e shkelésve
té ligjit brenda stafit té tyre, sidomos pér shkelés té nivelit té larté. Na del njé detyré e
réndésishme pér kété vit gé t& ngremé né njé nivel t& pranueshém kété tregues shumé té
réndésishém pér formimin e kulturés sé ndéshkueshmérisé né administratén publike.

3. Ne Rezoluten e 26 Prillit, Ju na keni rekomanduar pérmirésimin e ligjit tone integral. E
kemi zbatuar kété rekomandim Tuajin, si dhe rekomandimin e Progres Raportit 2012 té BE-
sé pér Shqipéring, i cili thekson se: “Auditimi i jashtém duhet té vijé né nivel me standardet e
INTOSAL... Pas disa viteve né ngecje, projekt-ndryshimet né Ligjin pér KLSH pér ta sjellé até
né pérputhje té ploté me standardet e Organizatés Ndérkombétare té Institucioneve Supreme
té Auditimit (INTOSAI) jané pérgatitur dhe jané dorézuar né proceduré té miratimit”. Sikurse
e permenda, gjaté vitit 2012 plotésuam pérgatitjen e draft-amendimeve té ligjit toné organik,
né bashképunim intensiv me Drejtoriné e Pérgjithshme té Buxhetit né BE (DG-Budget), me
SIGMA-n dhe me ambientet akademike e shogériné civile té vendit. Nga tryezat e punés gé
organizuam, rezultuan sugjerime té vlefshme gé u reflektuan né draftin pérfundimtar,
dorézuar Kuvendit té Shqgipérisé mé 30 néntor 2012 me shkresen nr. 945/4, daté 26.11.2012.
Sipas vlerésimit té DG-Budget, ky draft eshte “térésisht né pérputhje me standardet INTOSAI
(Letér me Nr. Prot. 1354284 (2012) e z. Robert Gielisse, Drejtor i Njésisé sé Tatimit té Vleres
se Shtuar dhe Kontrollit Financiar te Brendshem Publik né DG-Budget, drejtuar KLSH mé
datén 16 néntor 2012).

Amendimet sjellin njé konceptim bashkékohor, si simotrat tona evropiane, té té drejtave dhe
detyrave gé kemi. Ato do té ndihmojné né:

e rritjen e nivelit té zbatimit té rekomandimeve tona;
e shtimin e kapaciteteve administrative;



e saktésimin e sé drejtés qé té auditojmé fondet e akorduara nga BE pér Shqipériné deri
tek pérdoruesi i fundit dhe;
e saktésimin e sé drejtés té certifikojmé llogarité financiare té njésive té audituara.

Amendimet forcojné pavarésiné toné funksionale, duke e shndérruar KLSH né njé strukturé
térésisht té integruar dhe né pérputhje me standardet e veprimit té SAl-ve té vendeve té
Bashkimit Evropian, si dhe mundésojné gé té kemi Auditues Publiké (té jashtém) té
certifikuar. Ne besojmé se Ju do té na mbéshtesni.

Ne mendonim qé kété draft-ligj Ju do ta vendosnit né axhendén e fillimvitit t¢ Kuvendit.
Kérkoj nga Ju té na ndihmoni gé amendimet e ligjit toné té shqyrtohen né njé kohé sa mé té
afért nga Kuvendi.

4. Duke zbatuar rekomandimin Tuaj, té pérmbajtur né Rezolutén 26 Prillit pér “Rritjen e
eficiencés sé veprimtarisé audituese, népérmjet fugizimit té auditimit financiar dhe hedhjes sé
hapave mé té shpejté drejt auditimit té performancés”, si dhe detyren e planit strategjik te
KLSH 2009-2012, te papérmbushur ne vitet 2009-2011, si KLSH vitin e kaluar rritém numrin
e auditimeve financiare té miréfillta dhe shtuam ndjeshém numrin e auditimeve té
performancés. Sikurse e thekson nje personalitet i auditimit suprem evropian, z. Jacek
Jezierski, President i Zyres Kombetare te Auditimit (NIK) te Polonise, “SAl-t nuk jané geveri
qé té propozojné dhe té véné né zbatim linja veprimi, por mbasi njé linjé veprimi éshté
propozuar dhe zbatuar, mbasi fondet publike jané shpenzuar, SAl-t veprojné pér té dhéné
informacione té besueshme mbi até gé po ndodh”. Né shtator 2012, ngritem Departamentin e
Auditimit t& Performancés, me né krye njé studiues té doktoruar né menaxhimin e riskut, si
dhe me 16 auditues ndér ata mé me pérvojé dhe me auditues té rinj me perspektivé. Edhe pse
e kemi katérfishuar numrin e kétyre auditimeve vitin e kaluar, sikurse e pérmenda, nisur nga
njé bazé shumé e vogél, na ngelet ende shumé pér té béré. Ndajmé bindjen se duke shtuar
auditimet e performancés, do té arrijmé té ndikojmé me gjetjet dhe rekomandimet tona né
planifikimin mé efikas te politikave dhe programeve geveritare pér shérbimet ndaj qytetaréve.

5. Duke zbatuar rekomandimin Tuaj, té pérmbajtur né Rezolutén e Kuvendit dhe detyren ne
Planin tone Strategjik te Zhvillimit 2009-2012 pér “Pérmirésimin e metodologjisé sé
kontrollit, mbéshtetur né standardet ndérkombétare e praktikat mé té mira té vendeve té
tjera”, si dhe né bazé té standardit ISSAI 20, kemi pérditésuar Manualin e Auditimit té
Performancés, té ndértuar térésisht mbi rezultatet dhe udhézimet e Grupit té Punés sé
INTOSAIL. Me géllim pérmirésimin e metodologjisé sé auditimit dhe te raportimeve tona,
ngritém né shkurt 2012 Departamentin e Kérkimit Shkencor, Zhvillimit dhe Teknologjisé sé
Informacionit. Gjaté vitit 2012 institucioni aplikoi dhe fitoi njé projekt binjakézimi pér
zhvillimin e metodologjisé dhe kapaciteteve té tij audituese, né kuadér té financimeve IPA
2012, me vleré 2.11 milioné euro, i cili do té béhet veprues né fillim té vitit 2014. Ky projekt
fitohet pas gjashté vitesh gé institucioni nuk kishte marré asistencé teknike té huaj. Ndihmé
né fitimin e Kkétij projekti na dha dhe Qeveria shqiptare, vecanérisht Kryeministri dhe
Ministria e Integrimit, Delegacioni i BE né Shqipéri dhe SIGMA, partneri yné permanent.

6. Ekziston njé perceptim negativ i publikut né lidhje me nivelin aktual té korrupsionit né
administratén publike. Ky perceptim vjen nga moszbulimi dhe mosndéshkimi i korrupsionit
né nivel té mjaftueshém nga ana e organeve shtetérore pérgjegjése pér ta luftuar kété dukuri.
Sikurse e ka nénvizuar njé tjetér personalitet i auditimit publik, Prof. Assoc. Dr. Rejai Akyel,
President i Gjykatés sé Llogarive té Turqgisé né fjalén e tij né Konferencén e EUROSAI-
OLACEF né Thilisi, “Pérgjegjésia kryesore e institucioneve supreme té auditimit éshté gé té

kontribuojné né transparencén dhe llogaridhénien né menaxhimin e fondeve publike”.
Detyrat pér institucionet publike shqiptare jané té veprojné si institucione té forta dhe té
pavarura dhe té thellojné luftén kundér korrupsionit. Kjo pér ne si institucion suprem auditimi
merr kuptim krejt té vecanté.

Si KLSH, gjaté vitit 2012 kemi kryer 40 kallézime penale pér 125 punonjés té administratés
shtetérore té niveleve té ndryshme, ose pothuajse 2 heré mé tepér se sa 3 vitet 2009 (9
kallézime)-2010 (5 kallézime) dhe 2011 (6 kallézime) té marra sé bashku.

Né kéto kallézime ka Drejtues té Larté si Drejtor Kabineti né Ministri, Drejtora té
Pérgjithshém né Ministri, Kryetar t¢ Komisionit té Prokurimeve Publike, Kryetaré apo ish-
Kryetaré Bashkish, drejtues té larté né institucionet né rrethe, etj, por jemi té ndérgjegjshém
gé kemi ende shumé pér té béré pér té luftuar aktet abuzive dhe korruptive té ¢do niveli.

Puna joné shkon né sinkron me Strategjiné Ndérsektoriale té Parandalimit, Luftés kundér
Korrupsionit dhe Qeverisjes Transparente 2008-2013 té geverisé Berisha, e cila kérkon njé
bashképunim mé té ngushté té institucioneve kryesore qé e luftojné korrupsionin, té bazuar né
angazhime té pérbashkéta té institucionalizuara. Urdhéri nr. 70, daté 18.04.2006 i
Kryeministrit pér Zbatimin nga ekzekutivi t8 masave té propozuara nga KLSH na ka
ndihmuar sé tepérmi, megjithése ai duhet té zbatohet mé sakté dhe i ploté nga institucionet e
audituara.

Gjaté vitit 2012 jemi pérpjekur té krijojmé sinergji institucionale pér mirégeverisjen, duke
bashképunuar né sistem me institucionet e tjera shtetérore. Né mars 2012, nénshkruam njé
marréveshje bashképunimi me Inspektoratin e Larté té Deklarimit dhe Kontrollit té Pasurive
té funksionaréve té larté té shtetit dhe njé me Autoritetin Shqiptar t¢ Konkurrencés, me
synimin e zhbirimit t€ ¢do rasti pasurimi té shpejté té funksionaréve, si dhe té rasteve té
prishjes sé konkurrencés né tenderat shtetéroré. Né gershor 2012, nénshkruam marréveshjen e
bashképunimit me Prokuroriné e Pérgjithshme. Prokuroria ka nisur hetimet pér té gjitha
kallézimet tona, duke treguar seriozitet ndaj denoncimeve tona, gjé qé prodhon
pérgjegjshméri dhe shton transparencen, si dhe, sikurse e ka theksuar Presidenti i Republikes,
SHTZ. Bujar Nishani ne adresimin ne Analizen Vjetore 2012 te KLSH: “Ky bashképunim, ky
pérkushtim, kjo déshiré dhe ky vizion i shprehur tashmé né sy té opinionit publik pér njé

bashképunim mé té ngushté ndérmjet institucionit tuaj dhe Prokurorisé sé Pérgjithshme, do té
sjellé shembuj konkreté né syté e opinionit publik”.

7. Né zbatim té rekomandimit Tuaj, té pérmbajtur né Rezolutén e Kuvendit per
“Harmonizimin e veprimtarisé sé kontrollit té jashtém me até té brendshém, si dhe zhvillimin
dhe forcimin e sistemit t&¢ menaxhimit financiar dhe kontrollit”, kemi iniciuar né maj 2012
marréveshjen e bashképunimit me Ministriné e Financave, sidomos me strukturat e saj té
auditimit t& brendshém. Kjo marréveshje éshté né veprim dhe do té realizohet e ploté gjaté
kétij viti né objektivat e saj kryesore, né bazé té standardeve ISSAI 9150 pér “Koordinimin
dhe bashkepunimin midis SAl-ve dhe Audituesve te brendshem ne Sektorin Publik” dhe 1240
pér “Pergjegjesite e audituesit lidhur me mashtrimin ne auditimin e deklaratave financiare”.
Njé funksionim i konsoliduar i Auditimit te Brendshem ndihmon shumé realizimin e misionit
té KLSH. Puna né sistem me strukturén e Kontrollit t¢ Brendshem Financiar Publik (PIFC),
me Auditin e Brendshém népérmjet késhillimeve té vazhdueshme, shkémbimit té planeve té
punés, zhvillimit t& metodologjive, trajnimeve dhe kryerjes sé veprimtarive té pérbashkéta e
deri né pérdorimin e gjetjeve té tij, kur kjo puné cilésohet se éshté kryer né pérputhje me
standartet profesionale, gjykojmé se éshté rruga e duhur pér té mbéshtetur maksimalisht
rritjen e pérgjegjshmérisé, transparencés dhe ndershmérisé né geverisje.

Sfida joné kryesore, modernizimi i institucionit, realizohet duke koordinuar si duhet punén
me institucionet e tjera, publike dhe jo-publike té fushés. Né pérmbushje té objektivit té
platformés strategjike té caktuar né dhjetor 2011 pér institucionin, kemi siguruar
bashképunim profesional me Institutin e Ekspertéve Kontabél t& Autorizuar (IEKA) dhe me
Késhillin Kombétar té Kontabilitetit, me té cilét kemi nénshkruar marréveshje bashk&punimi,
pér té na ndihmuar né kryerjen e analizés sé riskut né planifikimin e auditimeve, né rritjen e
cilésisé gjaté procesit auditues dhe né raportimin cilésor té gjetjeve té auditimit. Pse jo, né té
ardhmen, nése Ju si Kuvend nuk do té keni mundési, kéto institucione té pavarura ekspertésh
do té auditojné fondet tona si institucion, gé té realizohet detyrimi ligjor pér njé auditues té
jashtém té veprimtarisé sé KLSH.

8. Né zbatim té rekomandimit Tuaj pér “Zhvillimin e burimeve njerézore, duke i dhéné
pérparési zgjerimit dhe pérmirésimit cilésor té veprimtarisé trajnuese”, gjaté vitit 2012 kemi
rekrutuar sipas té gjitha rregullave té punésimit né administratén publike rreth 30 punonjés té
rinj, ndér té cilét pesé me gradén shkencore Doktor i Shkencave dhe teté me nivel
pasuniversitar té€ Programit Master, né vazhdim té doktoraturés. Kemi lidhur, duke filluar nga
muaji shkurt 2012 e né vijim, marréveshje bashké&punimi me institucionet simotra té
zhvilluara té auditimit mé té larté publik. Si rezultat i zbatimit té kétyre marréveshjeve, gjaté
vitit 2012 u trajnuan jashté shtetit njé numér audituesish t¢ KLSH i barabarté me numrin e
punonjésve té institucionit té dérguar jashté gjaté shtaté viteve 2004-2011 té marra sé bashku.
Duke realizuar edhe trajnime me eksperté t& SIGMA né Tirané pér auditimin e performancés,
auditimin financiar dhe auditimin e teknologjisé sé informacionit dhe trajnime me burime té
brendshme, vitin 2012 e mbyllém me 19.4 dité trajnimi pér auditues né KLSH (nga vetém
2.1 dité trajnimi né vit pér auditues, gé kishim trashéguar nga viti 2011), tregues né nivel me
treguesit e ditéve té trajnimit né vit pér auditues té SAl-ve mé té zhvilluara né kontinent.

Grafiku Nr.5

9. Né zbatim té rekomandimin Tuaj, té pérmbajtur né Rezolutén e Kuvendit pér “Rritjen e
transparencés ndaj medias dhe shogérisé civile, si dhe rritjen e bashképunimit me botén
akademike”, kemi trajtuar 358 letra dhe ankesa nga qytetarét pér probleme té ndryshme,
nga té cilat 111 i kemi konstatuar jashté kompetencave dhe juridiksionit t& KLSH, kurse
nga 247 kérkesa dhe ankime né kompetencé té institucionit, 171 prej tyre i kemi verifikuar
dhe u kemi dhéné pérgjigjen pérkatése, ndérsa 76 jané né vijim té verifikimit. Ndérsa pér
vitin 2011 institucioni ka rregjistrime, té dhéna tejet té ulta né shifra pér letrat dhe ankesat e
ardhura nga qytetarét. Si rezultat i kétyre ankesave té marra dhe té trajtuara gjaté vitit 2012,
KLSH ka larguar katér auditues té tij, dy nga té cilét i ka paditur né Prokurori pér shpérdorim
detyre.

Mbi bazén e parimit té 8-té té ISSAI 20, i cili thekson se :” SAl-t komunikojné né kohé dhe
gjerésisht pér aktivitetet e tyre dhe rezultatet e auditimeve népérmjet medias, fageve né
internet dhe mjeteve té tjera té komunikimit masiv”’, Kemi gené térésisht té hapur ndaj
mediave dhe kemi bashképunuar me to, duke dyfishuar numrin e editorialeve, njoftimeve pér
shtyp dhe artikujve dhe rritur me 3.5 heré numrin e sekuencave filmike televizive, né
krahasim me vitin 2011. | falenderojme ne menyre te vecante mediat dhe shogerine civile,

aleatet tane me potente. Sikurse e ka nénvizuar Simpoziumi i 22-té i INTOSAI i mbajtur ne
Mars 2013 né Vjené ”SAl-t te komunikojne dhe promovojne ndergjegjesimin e qytetareve dhe
mediave rreth gjetjeve dhe rekomandimeve te SAl-ve”, duke realizuar jo vetem njoftime per
shtyp, por bashképunime konkrete.

KLSH gjaté 2012-8s ka bashképunuar intensivisht me botén akademike, sidomos me
profesoratin e Fakultetit Ekonomik dhe Fakultetit Juridik té Universitetit Shtetéror té Tiranés
né tryeza pune, takime konsultative, etj, bashképunim i cili éshté i miré, por ende nuk po
institucionalizohet pér arsye procedurale burokratike.

Pér rritjen e transparencés dhe eficiencés né auditim, institucioni ka nénshkruar marréveshje
bashképunimi me disa nga OJF-t&¢ mé té spikatura pér transparencén dhe luftén kundér
korrupsionit, si Transparency Internacional né Shqipéri, 1évizja Alternativa Civile, Qendra
pér Transparencé dhe Informim té Liré, Instituti i Studimeve Bashkékohore, Instituti pér
Demokraci dhe Ndérmjetésim, Lévizja Evropiane Shqipéri dhe Instituti “G&G Group”. Nga
OJF-té kérkojmé jo vetém bashképunim pér transparencé, por edhe té marrin pjesé aktive né
auditimet tona né ¢do faze te procesit te auditimit, ge ato do ta mendojne.

Po né zbatim té parimit 8-té té ISSAI 20 pér komunikimin aktiv e profesional té njé SAI edhe
népérmjet publikimeve, gjaté vitit 2012 institucioni pérgatiti dhe publikoi 10 botime
informative dhe profesionale, si: “KLSH-Analiza Vjetore 2011, “KLSH né Kuvend”,
“KLSH-Analiza 6-mujore 20127, “EUROSAI dhe SAI-t Evropiane”, “Standardet ISSAI 1,
10, 11, 20, 30, 40, 100 dhe 2007, “Historiku i KLSH 2925-2012", tre numra té revistés
shkencore “Auditimi Publik” dhe Manualin e pérditésuar té Auditimit té Performancés.

Mé 28 dhjetor 2012, KLSH zhvilloi Konferencén e tij té paré Shkencore, duke ju referuar
historikut té institucionit dhe punés shumévjecare té té gjithé personave gé kané kontribuar
pér ngritjen dhe mbarévajtjen e tij né periudha kohore té ndryshme, me rastin e 100 Vjetorit
té Pavarésisé. Konferenca dha mesazhin e ruajtjes sé identitetit dhe vlerave té institucioneve
kryesore té Shtetit, si bazé pér formésimin e kulturés sé konsoliduar shtetérore. Ky aktivitet
pér kété vit dhe vitet né vijim synon té kthehet né njé tradité dhe forum profesional
pérgasjesh eksperiencash auditimi, si pér auditimin e jashtém dhe até té brendshém publik,
duke sjellé edhe pérvojén audituese té institucioneve homologe té zhvilluara né rajon dhe mé
gjeré.

Si pérfundim, theksoj se jemi pérpjekur gjaté vitit 2012 té realizojmé rekomandimet Tuaja,
thellésisht té bindur né dobishmériné e tyre dhe pérputhjen me objektivat tona strategjikeé.
Natyrisht, jemi té vetédijshém se duhet té punojmé mé shumé.

Né bashképunim me eksperté t& SIGMA, kemi pérgatitur Planin e Zhvillimit Strategjik té
KLSH pér vitet 2013-2016, i cili pérmban objektivat kryesoré, si:

e pérmirésimi i bazés ligjore dhe rregullatore t¢ KLSH, né pérputhje me standardet
INTOSAI dhe praktikat mé té mira evropiane;

e pérmirésimi i metodologjisé dhe rritja e cilésisé né auditim;

e pérmirésimi i cilésisé dhe shtimi i numrit t& auditimeve té performancés, krahas
konsolidimit té auditimeve té pérputhshmérisé dhe atyre financiaré;

e sigurimi i mirégeverisjes, si dhe rritja e pérgjegjshmérisé dhe llogaridhénies pér njé
menaxhim té shéndoshé financiar.



Bashképunimi i gjeré dhe i thellé me Ju, Kuvendin e Shqipérisé, me qytetarét dhe shogériné
civile, me Qeveriné dhe me té gjithé partnerét e tjeré kombétaré dhe ndérkombétaré, mbi
bazén e motos sé INTOSAI “Experentia mutua Omnibus prodest” (Nga eksperienca e
pérbashkét pérfitojné té gjithé), pérbén pér ne garanciné mé té ploté né suksesin e objektivave
dhe pérpjekjeve tona edhe gjaté vitit 2013.

Si KLSH, njé nga pérparésité tona pér vitet né vijim éshté té garantojmé gé korniza e re
ligjore e jona do té zbatohet si duhet, kur té miratohet nga Ju, Kuvendi i Shqipériseé.

Duke Ju falénderuar pér mbéshtetjen gé i keni dhéné institucionit t¢ Kontrollit té Larté té
Shtetit gjaté vitit 2012, shpresojmé gé ky Raport té kontribuojé jo vetém né forcimin e
llogaridhénies toné, por edhe né rritjen e ndérgjegjésimit Tuaj, t¢ Kuvendit né térési pér
dobiné e auditimeve té KLSH dhe rolin e pazévendésueshém parandalues ndaj korrupsionit
dhe mashtrimit financiar gé institucioni luan, né njé linjé me Rezolutén e Kombeve té
Bashkuara té 22 Dhjetorit 2011 pér Fugizimin e SAI-ve, e cila u kérkon shteteve anétare té
OKB-sé dhe parlamenteve té tyre “té mbéshtesin SAI-t té kryejné detyrat e tyre né ményré
objektive dhe efektive, duke gené té pavarura nga subjekti i audituar dhe té mbrojtura nga
ndikimet e jashtme”, si dhe “té intensifikojné bashképunimin me SAI-t, duke pérfshiré
ndértimin e kapaciteteve me q@éllim nxitjen e qeverisjes sé miré, duke siguruar
pérgjegjshméri, efikasitet, efektivitet dhe transparencé”.

Ju faleminderit!

